
Die lewe soos ek en jy dit ken het oornag verander. Ons is nou in dag 7 van afsondering en dinge word beslis op 'n
nuwe manier gedoen. Ons is deel van die geskiedenis, geskiedenis wat reeds op Wikipedia (coronavirus pandemic in
South Africa)aangeteken en daagliks opdateer word. Gaan kyk gerus, maar moenie paranoies of benoud raak oor die
situasie in ons land en die wéreld nie. God is in beheer.

Baie sal aan die einde van di¢ donker tyd, weer op die strand kan stap en na die naghemel kan kyk. Daar is baie beloftes
in God se woord. Lees en bid. Dit is die anker van hoop in dié donker tyd.

Weens die inperking is geliefdes en vriende ver. Skole en kerke is gesluit en hoewel die deure toe is, gaan skool en kerk
op 'n nuwe manier aan. Onderwysers is kreatief met video opnames en daar word plan gemaak dat leerders wat internet
toegang het, dié lesse in die gemak van hulle huis kry. Ons geestelike leiers doen dieselfde, hulle reik op ‘n nuwe en
kreatiewe manier na lidmate uit. Kyk na die video's en lees die boodskappe wat ons uitstuur. Ek het gesien die
boodskappe uit Oordenkings vir Lidmate wat in 2019 gedruk is, in lyn is met wat vandag in ons lewe gebeur. Toeval?
Beslis nie...God is in beheer. Gaan kyk gerus op LourensrivierSeMense Facebook-blad na die dagstukkies.

Dit kan gebeur dat iemand wat jy ken of 'n geliefde in dié tyd in die hospitaal opgeneem word — weens die virus of 'n
ander mediese rede.. Bid asseblief vir elkeen wat siek is, in die hospitaal is, wat in die hospitaal is en moet herstel na
siekte of 'n operasie. Reik uit na die mense wat agter bly wanneer 'n geliefde gehospitaliseer word, want die feit is -
geen besoekers word toegelaat nie. Dit maak dinge soveel moeiliker vir die pasiént en die geliefdes wat wonder hoe dit
gaan.

Reik uit na die bejaardes in jou omgewing, stuur ‘'n boodskap - ook na mense wat alleen is in die tyd. Maak ‘n verskil.
Laat jou lig helder skyn. As almal helder skyn, kan ons die donkerste nag verlig, soos die foto bo.

Bly veilig, bid en hou moed. Ons is almal in dieselfde bootjie. Riata Nel

KERKWEES IN ’N TYD VAN CORONA-19

Ons lidmate is die kerk. Hoewel die kerkgebou se deure gesluit is, is net die gebou gesluit. Kerk is waar
ons is, waar ek en jy daagliks by die Here stil raak. Ons reik nou op ‘n nuwe manier uit na ons lidmate.
Ons kan as kerk in dié tyd steeds saam staan, mekaar meer as ooit ondersteun en bemoedig en vir
mekaar bid.

Kantoor:
Ons kerkgebou is gesluit, maar ons is almal steeds beskikbaar. Kontak ons gerus vir enige navrae of
krisis.

4+ Ds. Petrie 073 166 1306 e-pos: petrie@lourensrivier.co.za

+ Riata 082 560 5283 e-pos: admin@Iourensrivier.co.za
4+ Charlene 082 384 4037 e-pos: fin@lourensrivier.co.za

Eredienste:

'n Kort geestelike boodskap sal elke Vrydag voor 13:00 op Youtube, Facebook en die kerk se webblad
gelaai wees.

Maandag — Vrydag manna:

Ons deel elke weeksdag 'n kort foto boodskap om te lees en te oordink, soos uit Oordenkings vir
lidmate. U is welkom om dit met vriende en familie te deel.

Donderdag Nuuskrummels: Dié nuusbrief word elke Donderdag uitgestuur.

Facebook:

Ons deel 'n verskeidenheid hulpbronne vir gesinne en individue oor die virus self op Facebook, asook
riglyne en idees om te sorg vir ons geestesgesondheid in uitdagende tye soos die.

Offergawes:

Die huidige situasie het, soos in soveel ander areas, 'n geweldige invloed op die gemeente se finansiéle
posisie. Ons is dankbaar vir gemeentelede wat ‘n debietorder het, en moedig gemeentelede aan om
hulle deuroffer en bankkollekte geld te hou tot hulle weer na die kerkgebou kan kom, of om ‘n EFT te
maak in die gemeente se rekening. Elke bietjie dra by tot die gemeente se volhoubaarheid. Mense kan
in dié tyd ook ‘n bydra maak deur van die Zapper selfoon toepassing gebruik te maak.

Hou aan bid:

Bly bid vir ons land, sy mense en regering, die medici, versorgers en elke persoon wat 'n noodsaaklike
diens lewer. Ons bid ook vir elke persoon wat siek is, wat met di virus gediagnoseer is en vir die mense
wat alleen is in die tyd. Weet dat ons vir julle bid en beskikbaar is waar nodig

Mag julle in hierdie tyd elke dag God se genade en nabyheid ervaar!

Groete, Petrie, Charlene, Riata en Wessel.



GEBEDSVERSOEK

¥ Bid vir ‘n kuur vir die Covid-19 Coronavirus.

T Bid vir die medici, versorgers, ons president, ons regering, die polisie, weermag en al die mense en elke
individu wat in dié tyd steeds moet werk, die boere en vragmotorbestuurders wat seker maak dat daar
kos in die winkels is.

T Bid vir elke lidmaat wat alleen is in die tyd, dat hulle op God sal fokus, kontak sal hou met geliefdes.

T Bid vir elke lidmaat in die onsekere tyd.

¥ Bid dat God jou gesin, familie, geliefdes sal beskerm, dat Hy sy Hand oor elkeen sal hou.

¢ Bid dat die wéreld na God sal draai.

T Ons bid ook spesifiek vir elkeen wat siek is, wat in die hospitaal is, wat wag vir mediese toets uitslae en
ook vir die wat getoets moet word en ook die wat reeds weet wat die uitslag van ‘n mediese toets is.

¥ Ons bid vir ons kinders. Dit is ook ‘n onsekere tyd vir hulle, nie net vir die matrieks nie, maar vir elke
leerder en student.

¥ Ons bid vir al ons onderwysers/dosente ens. wat nou tuis klasse moet voorberei en sosiale media moet
gebruik om studente en leerders te bereik.

T Ons bid ook vir elke predikant wat in dié uitdagende tyd steeds na elke lidmaat op ‘n nuwe manier moet
uitreik.

29 Maart - 4 April 2020
Vyfde week in Lydenstyd

Rus in Psalm 130:5
Lees die week se fokusteks: Esegiél 37:1-14
Ander tekste: Psalm 130; Romeine 8:6-11; Johannes 11:1-45

5-11 April 2020
Sesde week in Lydenstyd
Palmsondag en die Groot Lydensweek
Rus in Psalm 31:9-16
Lees die week se fokusteks: Matteus 26:14- 27:66
Ander tekste: Jesaja 50:4-9a, Filippense 2:5-11

Matteus 26:14-27:66
Matteus vertel hoe dit gebeur het dat Jesus gevangene geneem is deur die Jode Raad
Veroordeel is, voor Pilatus aangekla is, deur hom uitgelewer is om deur soldate gekruisig te
word, aan die kruis gesterf het en begrawe is. Die dissipels tree vreemd en vreesagtig op. Judas
verraai Jesus, die dissipels slaap wanneer Jesus hulle nodig het. Dan vlug hulle en Petrus verloén
Hom. Dit lyk of die vroue wat Hom gevolg het, naby Hom probeer bly het. Ander volgelinge het
Hom begrawe. Jesus voltooi sy pad van vernedering. Hy gee sy liggaam en sy bloed. Hy drink die
lydensbeker. Hy bly gehoorsaam tot in die dood aan die kruis.

(Bron: Oordenkings vir Lidmate gebaseer op die kerkjaar)




“Hosanna to the Son of Pavid: Blessed is he that cometh
in the name of the Lord; Hosanna in the highest!”
Y biblevisuals.org Matthew 21:9




INSPIRASIE VIR DIE DAG

DEPRESSIE 101

Handreiniger. Maskers. Inperking. Isolasie. Eensaam. Bekommerd. Bang. Angstig. Corona heft my
kop beset.

Krisisse gebeur en jou hele lewe voel totaal buite beheer. Dis al waaraan jy kan dink. Alles word
sonder ruskans oor en oor geanaliseer. Herkou. Al voel dit jy kan niks tydens die krisis beheer nie,
kan jy wel beheer neem oor hierdie indringende gedagtes en jou reaksie daarop. Doen jy dit nie,
kan dit oor tyd tot angs en depressie lei.

Die grootste uvitdaging rondom die herkou van hierdie indringende gedagtes is dat 'n mens net
fokus op dit wat moontlik verkeerd kan gaan in plaas daarvan om na moontlike oplossings vir die
probleem te kyk. In die proses word jou veg-of-vlug-reaksie geaktiveer wat jou kreatiewe
denkproses ontspoor om probleme op te los.

Meem weer beheer oor jou gedagtes

Coen iets wat jou op 'n ander emosionele vlak sal stimuleer bv. hardloop in die agterplaas,
WhatsApp call 'n vriend of kyk jou gunsteling-komedie.

Skryf al die redes neer hoekom dit waarvoor jy bang is heel moontlik nie of glad nie sal gebeur
nie. Jy konsentreer dan bewustelik om jou gedagtegang te verander.

Skryf al die redes neer hoekom jy steeds OK sal wees, al gebeur die ergste.

Wees ingelig en realisties oor die Covid19-pandemie en volg die maatreéls wat ingestel is om
gesond te bly. Moenie jou ore uitleen en elke moontlike nuusbrokkie vir die waarheid opslurp nie.
Behou jou daaglikse roetine en kontak met mense. Bly besig met die dinge waarvan jy hou fo
keep your mind off things.

